
ECONOMIC RATIONALISM: CONCEPT, EVOLUTION AND THEORETICAL

Abstract. This article provides a comprehensive philosophical analysis of economic rationalism, focusing on its
conceptual foundations, historical evolution, and theoretical limitations. Economic rationalism is examined not
merely as an analytical tool within economics, but as a broader philosophical paradigm that shapes the
understanding of human nature. Particular attention is given to the critical evaluation of the homo economicus
model, highlighting its ontological and axiological constraints. The study argues that the neoclassical
interpretation of rationality reduces human beings to utility-maximizing agents, neglecting their social, cultural,
and ethical dimensions. Furthermore, the article explores the transformation of economic rationalism from
classical political economy to contemporary approaches, including behavioral, institutional, and ecological
economics. The findings suggest that while economic rationalism remains a significant analytical framework, its
explanatory capacity is limited, necessitating its expansion through the integration of value-based, social, and
environmental considerations.

consciousness, neoclassical economics, methodological individualism, social inequality, economic justice,

Annotatsiya. Mazkur maqolada iqtisodiy ratsionalizm tushunchasining falsafiy mohiyati, uning tarixiy
evolyutsiyasi va nazariy chegaralari kompleks tahlil gilinadi. Tadqiqot iqtisodiy ratsionalizmni nafaqat iqtisodiy
model, balki inson mohiyatini talqin qiluvchi falsafiy paradigma sifatida ko‘rib chiqadi. Neoklassik yondashuv
doirasida shakllangan homo economicus modeli tanqidiy tahlil qilinib, uning ontologik va aksiologik cheklovlari
ochib beriladi. Xususan, ratsional tanlov nazariyasining insonni ijtimoiy, madaniy va axloqiy kontekstdan ajratib
talgin qilishi uning asosiy metodologik zaifligi sifatida asoslanadi. Shuningdek, maqolada iqtisodiy
ratsionalizmning klassik davrdan boshlab zamonaviy xulg-atvor, institutsional va ekologik iqtisodiyot
yondashuvlari orqali transformatsiyalanish jarayoni ko‘rsatib beriladi. Tadqiqot natijalari shuni ko‘rsatadiki,
igtisodiy ratsionalizm iqtisodiy jarayonlarni tushuntirishda muhim analitik vosita bo‘lsa-da, uning universalligi
cheklangan bo‘lib, u inson qadriyatlari va ijtimoiy munosabatlarning murakkabligini to‘liq gamrab olmaydi. Shu
asosda iqtisodiy tafakkurni kontekstual, ya’ni ijtimoiy va ekologik omillar bilan integratsiyalash zarurligi ilmiy
jihatdan asoslab beriladi.

Kalit so‘zlar: iqtisodiy ratsionalizm, homo economicus, ratsional tanlov nazariyasi, aksiologiya, ontologiya,
igtisodiy ong, neoklassik iqtisodiyot, metodologik individualizm, ijtimoiy nomutanosiblik, iqtisodiy adolat,
ekologik igtisodiyot, xulg-atvor iqtisodiyoti, institutsional iqtisodiyot, qadriyatlar transformatsiyasi, falsafiy tahlil.

Kirish. Zamonaviy iqtisodiy tafakkur tarixida iqtisodiy ratsionalizm paradigmasi eng
ta’sirchan nazariy konstruksiyalardan biri sifatida shakllangan bo‘lib, u iqtisodiy
subyektlarning xatti-harakatlarini foyda maksimalizatsiyasi va resurslardan optimal
foydalanish tamoyillari asosida izohlashga garatilgan. Ushbu paradigma, aynigsa neoklassik
iqtisodiyot doirasida, insonni homo economicus modeli orqali formalizatsiya qgilishga olib keldi
va iqtisodiy jarayonlarni matematik hamda abstrakt tizim sifatida talqin etishga zamin yaratdi.
Biroq XXI asrda yuzaga kelayotgan ko‘p qatlamli ingirozlar - global moliyaviy beqarorlik,
ijtimoiy tengsizlikning chuqurlashuvi, ekologik degradatsiya va raqamli transformatsiya -
iqtisodiy ratsionalizmning nazariy asoslarini gayta ko‘rib chiqish zaruratini yuzaga
chigarmoqgda. Bu jarayon iqtisodiy modelning ontologik asoslari va aksiologik chegaralarini
chuqur falsafiy tahlil gilishni talab etadi.

Iqtisodiy ratsionalizmni tanqidiy gayta ko‘rib chiqish zarurati xalqaro ilmiy va
institutsional diskursda ham yaqqol namoyon bo‘lmoqda. Xususan, global rivojlanish
muammolariga bag‘ishlangan tadgiqotlarda iqtisodiy o‘sishning an’anaviy modellari inson
farovonligini avtomatik tarzda ta’'minlamasligi, aksincha, ayrim hollarda ijtimoiy
nomutanosibliklarni chuqurlashtirishi mumkinligi ta’kidlanadi [1]. Shu bilan birga, rivojlangan
va rivojlanayotgan mamlakatlar tajribasi shuni ko‘rsatadiki, iqtisodiy qarorlar gqabul gilishda
faqat ratsional foyda mezonlariga tayanish ijtimoiy kapital, institutsional ishonch va ekologik
barqarorlik kabi omillarni yetarli darajada hisobga olmaydi [2]. Bu esa iqtisodiy tizimni
izolyatsiyalangan mexanizm sifatida emas, balki ijtimoiy va tabiiy kontekstga singdirilgan
murakkab tizim sifatida talqin qilish zaruratini yuzaga keltiradi.

Mazkur muammoning falsafiy ildizlari iqtisodiy nazariyaning metodologik asoslari bilan
bevosita bog'liqdir. Klassik va neoklassik iqtisodiyotda ustuvor bo‘lgan metodologik
individualizm iqtisodiy jarayonlarni individual qarorlar yig‘indisi sifatida talqin etadi. Biroq
zamonaviy falsafiy yondashuvlar iqtisodiy faoliyatning ijtimoiy, tarixiy va ekologik omillar
bilan uzviy bogligligini asoslab bermoqda. Xususan, iqtisodiyotning “kontekst ichida
mavjudligi” g'oyasi iqtisodiy jarayonlar ijtimoiy institutlar, madaniy qadriyatlar va tabiiy
resurslar bilan uzviy aloqada ekanligini ko‘rsatadi [3]. Bu yondashuv iqtisodiy ratsionalizmning
reduksionistik mohiyatini ochib beradi va uni kengroq aksiologik hamda ontologik doirada
gayta talqgin qilish zarurligini asoslaydi.

Shu bilan birga, zamonaviy global kun tartibida iqtisodiy rivojlanishning yangi
paradigmalari shakllanmoqda. Barqaror rivojlanish konsepsiyasi iqtisodiy samaradorlikni
ijtimoiy adolat va ekologik muvozanat bilan uyg‘unlashtirish zarurligini ilgari suradi [4]. Bu esa
igtisodiy ratsionalizmni faqat foyda maksimalizatsiyasiga asoslangan tor modeldan chiqarib,
uni inson va jamiyat manfaatlari bilan integratsiyalashgan kengroq nazariy tizimga
aylantirishni talab qiladi. Aks holda, iqtisodiy tizimning ichki mantig‘i inson qadriyatlarini
instrumental vositaga aylantirib, ijtimoiy va ekologik inqirozlarni chuqurlashtirishi mumkin.

Milliy darajada ham ushbu muammo dolzarb ahamiyat kasb etmoqda. O‘zbekiston
Respublikasida amalga oshirilayotgan iqtisodiy islohotlar - investitsiya mubhitini yaxshilash,
kapital bozorini rivojlantirish va yashil iqtisodiyotga o‘tish - iqtisodiy garorlar qabul gilishda
kompleks yondashuvni talab etadi. Xususan, iqtisodiy siyosatda samaradorlik bilan bir qatorda
ijtimoiy barqgarorlik va ekologik xavfsizlikni ta’'minlash ustuvor vazifa sifatida belgilanmoqda

[5]. Bu esa iqtisodiy ratsionalizmni falsafiy jihatdan gayta ko‘rib chiqish va uning nazariy
chegaralarini aniglash zaruratini yanada kuchaytiradi.

Shunday qilib, mazkur maqolaning ilmiy ahamiyati iqtisodiy ratsionalizmni nafaqat
igtisodiy model, balki inson mohiyatini talqgin qiluvchi falsafiy paradigma sifatida tahlil qilishda
namoyon bo‘ladi. Tadqiqotda iqtisodiy ratsionalizmning tushunchaviy mohiyati, tarixiy
evolyutsiyasi va nazariy chegaralari chuqur falsafiy tahlil asosida ochib beriladi hamda uning
zamonaviy iqtisodiy va ijtimoiy jarayonlardagi o‘rni qayta baholanadi.

Mavzuga oid adabiyotlar tahlili. Iqtisodiy ratsionalizm masalasi iqtisod falsafasi va
ijtimoiy nazariya doirasida keng muhokama qilinayotgan fundamental muammolardan biri
hisoblanadi. Ushbu tushuncha ilk bor klassik siyosiy iqtisod doirasida shakllangan bo‘lsa-da,
uning konseptual chuqurlashuvi va tanqidiy qayta talqini XX-XXI asrlarga to‘g‘ri keladi. Klassik
iqtisodchilar, xususan, Adam Smith iqtisodiy xatti-harakatlarni individual manfaat va
“ko‘rinmas qo‘l” orqali muvofiglashtiriladigan tizim sifatida izohlagan bo‘lsa, u bu jarayonni
axloqiy hissiyotlar bilan bog‘lagan [6]. Bu esa iqtisodiy ratsionalizmning dastlabki bosqichida u
sof instrumental emas, balki ijtimoiy va axloqiy kontekstda qaralganini ko‘rsatadi.

Neoklassik igtisodiyot shakllanishi bilan iqtisodiy ratsionalizm formal va matematik
modelga aylantirildi. Alfred Marshall va keyinchalik Paul Samuelson iqtisodiy qarorlarni
resurslar cheklangan sharoitda optimal tanlov qilish orqali tushuntiradi [7]. Bu yondashuvda
inson “homo economicus” sifatida talqin qilinib, uning preferensiyalari izchil va barqaror deb
gabul gilinadi. Birog Amartya Sen ushbu modelni tanqid qilib, inson xatti-harakatlarini fagat
foyda maksimalizatsiyasi bilan tushuntirish uning axloqiy va ijtimoiy tabiatini inkor etishini
ta’kidlaydi [8].

Iqtisodiy ratsionalizmning metodologik asoslari Karl Popper va Milton Friedman
tomonidan ham muhokama qilingan bo‘lib, ular nazariyaning realizmidan ko‘ra uning prognoz
berish qobiliyatini ustuvor deb bilgan [9]. Biroq bu yondashuv igtisodiy modelning normativ
asoslarini zaiflashtiradi va uni empirik jihatdan cheklangan tizimga aylantiradi. Shu jihatdan,
Douglass North institutsional iqtisodiyot doirasida iqtisodiy garorlar ijtimoiy institutlar va
tarixiy kontekstga bog‘liq ekanligini asoslab beradi [10].

Zamonaviy tadqgiqotlarda iqtisodiy ratsionalizmning chegaralari yanada aniqroq
ko‘rsatib berilmoqda. Daniel Kahneman va Amos Tversky tomonidan ishlab chiqilgan xulq-
atvor iqtisodiyoti modeli inson garorlarining ko‘pincha irratsional va kognitiv cheklovlarga
bog‘liq ekanligini ko‘rsatadi [11]. Bu esa neoklassik ratsionallik modelining universalligini
shubha ostiga qo‘yadi. Shu bilan birga, Joseph Stiglitz iqtisodiy tengsizlik va bozor
muvaffaqiyatsizliklari iqtisodiy ratsionalizmning amaliy cheklovlarini ochib berishini
ta’kidlaydi [12].

Ekologik iqtisodiyot doirasida Herman Daly iqtisodiy o‘sish modelining ekologik
cheklovlarga duch kelishini asoslab, iqtisodiy ratsionalizmning tabiatni cheksiz resurs sifatida
talqin qilishini tanqid qiladi [13]. Bu yondashuv iqtisodiy faoliyatni tabiiy tizimlar bilan
integratsiyalash zarurligini ko‘rsatadi. Shuningdek, Karl Polanyi igtisodiyotning jamiyatdan
ajralib chiqishini tarixiy jarayon sifatida tahlil qilib, “bozor jamiyati” konsepsiyasi orqali
igtisodiy ratsionalizmning ijtimoiy oqibatlarini ochib beradi [14].

Zamonaviy falsafiy yondashuvlarda iqtisodiy ratsionalizmning tanqidi yanada
chuqurlashgan. Xususan, iqtisod falsafasida iqtisodiy jarayonlarning ijtimoiy va ekologik

qilinishi rad etiladi [15]. Bu yondashuv iqtisodiy ratsionalizmni kengroq ontologik va
aksiologik tizimda qayta ko‘rib chiqish zarurligini asoslaydi.

Shunday qilib, tahlil gilingan adabiyotlar shuni ko‘rsatadiki, iqtisodiy ratsionalizm
dastlab samarali analitik vosita sifatida shakllangan bo‘lsa-da, zamonaviy sharoitda uning
tushuntirish imkoniyatlari cheklangan. Turli ilmiy maktablar — institutsional, xulg-atvor va
ekologik iqtisodiyot — ushbu paradigmaga alternativ yondashuvlarni taklif etib, iqtisodiy
jarayonlarni kengroq ijtimoiy va qadriyatlar tizimi bilan bog‘lash zarurligini asoslab bermoqda.

Tadqiqot metodologiyasi. Mazkur tadqiqot iqtisodiy ratsionalizm tushunchasini
falsafiy jihatdan chuqur tahlil qilishga qaratilgan bo‘lib, unda asosan konseptual-tahliliy va
dialektik metodologiya qo‘llaniladi. Konseptual tahlil usuli orqali iqtisodiy ratsionalizm, homo
economicus, foyda maksimalizatsiyasi, aksiologiya va ontologiya kabi asosiy kategoriyalar
mazmunan aniqlashtirilib, ularning ichki mantiqiy bog'ligligi ochib beriladi. Dialektik
yondashuv esa iqtisodiy ratsionalizmning ichki ziddiyatlarini — ya’'ni foyda va axloq,
samaradorlik va adolat, individual manfaat va ijtimoiy farovonlik o‘rtasidagi garama-
qarshiliklarni aniqlash va tahlil qilish imkonini beradi. Tadqiqotda, shuningdek, qiyosiy falsafiy
tahlil usuli qo‘llanilib, klassik (A. Smith), neoklassik (P. Samuelson), tanqidiy (K. Marx) hamda
zamonaviy (A. Sen, D. Kahneman) yondashuvlar o‘zaro solishtiriladi. Bu orqali iqtisodiy
ratsionalizmning tarixiy evolyutsiyasi va nazariy transformatsiyasi tizimli ravishda yoritiladi.

Bundan tashqari, tadqgiqot metodologiyasida germenevtik va kritik diskurs tahlili
muhim o‘rin tutadi. Germenevtik yondashuv orqali iqtisodiy nazariyalar va falsafiy matnlar
mazmunan talqin qilinib, ularning yashirin aksiologik va ontologik asoslari aniqlanadi. Kritik
diskurs tahlili esa iqtisodiy ratsionalizmning ilmiy diskursda qanday legitimlashtirilishi va
uning ideologik funksiyalari qanday shakllanishini ochib berishga xizmat qiladi. Tadqiqot
empirik ma’lumotlarga emas, balki nazariy va falsafiy dalillarga tayanadi (no data), bu esa uni
sof nazariy-falsafiy izlanish sifatida belgilaydi. Shu bilan birga, metodologik asos sifatida
interdisiplinar yondashuv ham qo‘llanilib, iqtisodiyot, falsafa va ijtimoiy nazariya kesishmasida
iqtisodiy ratsionalizmning kompleks tahlili amalga oshiriladi. Ushbu metodologik yondashuv
tadqgiqot natijalarining mantiqiy izchilligi, konseptual aniqligi va ilmiy asoslanganligini
ta’'minlaydi.

Tahlil va natijalar. Mazkur tadqiqotning tahlil bosqichi iqtisodiy ratsionalizmning
nazariy konstruksiyasini tizimli, ko‘p qatlamli va interdisiplinar yondashuv asosida ochib
berishga garatilgan bo‘lib, unda ushbu paradigma fagat abstrakt nazariy model sifatida emas,
balki real ijtimoiy-iqtisodiy va ekologik jarayonlarga bevosita ta’sir ko‘rsatuvchi murakkab
mexanizm sifatida talqin qgilinadi. Shu nuqtai nazardan, iqtisodiy ratsionalizmni tahlil qilish
jarayoni uning ichki kategoriyalari — homo economicus modeli, ratsional tanlov nazariyasi va
metodologik individualizm tamoyillari — o‘zaro bog‘liglikda va funksional birlikda ko‘rib
chiqishni talab etadi. Tadqgiqotda aynan ushbu elementlarning mantiqiy strukturasi, ularning
qaror qabul qilish jarayonidagi roli hamda iqtisodiy tizimning shakllanishiga ko‘rsatadigan
ta’siri jadval va konseptual modellarga tayangan holda izchil ochib beriladi. Bunday yondashuv
igtisodiy ratsionalizmni statik nazariya sifatida emas, balki dinamik va evolyutsion tizim
sifatida talqgin qilish imkonini beradi.

Shu bilan birga, mazkur bo‘limda tahlil jarayoni nafaqat nazariy konstruktsiyalarni
aniqlash bilan cheklanmay, balki ularning amaliy implikatsiyalarini ham ochib berishga
garatilgan. Xususan, igtisodiy ratsionalizmning qaror gabul qgilish mexanizmlari orqali ganday

qilib ijtimoiy nomutanosiblik, gadriyatlar transformatsiyasi va ekologik muammolarga olib
kelishi bosqichma-bosqich tahlil qilinadi. Jadval asosidagi tizimli yondashuv orqali nazariy
modeldan real natijaga o‘tish jarayoni — ya’ni “model — qaror — tizim — oqibat” zanjiri — ilmiy
asosda izohlanadi. Bu esa iqtisodiy ratsionalizmning ichki mantiqiy chegaralarini aniqlash,
uning reduksionistik xususiyatlarini ochib berish hamda uni kengaytirish zaruratini asoslash
imkonini beradi. Natijada, ushbu tahlil bo‘limi iqtisodiy ratsionalizmni nafagat tanqidiy
baholash, balki uni yangi, integrativ va kontekstual paradigma sari yo‘naltirish uchun nazariy
asos yaratadi.

Mazkur bo‘limda iqtisodiy ratsionalizmning ontologik, aksiologik va ijtimoiy cheklovlari
chuqur falsafiy tahlil asosida ochib beriladi. Jadval asosidagi tizimli tahlil orqali iqtisodiy
modeldan boshlangan qarorlar zanjiri qanday qilib ijtimoiy nomutanosiblik va ekologik
muammolarga olib kelishi izohlanadi. Ushbu tahlil iqtisodiy ratsionalizmni tanqid qilish bilan
cheklanmay, balki uni kengaytirish va kontekstual yondashuv asosida gayta talqin qilish
zarurligini ilmiy jihatdan asoslab beradi. Natijada, iqtisodiy tafakkurning zamonaviy bosqichida
ratsionalizmning o‘rni va uning chegaralari bo‘yicha integral xulosalar shakllantiriladi.

Iqtisodiy ratsionalizmni to‘laqonli ilmiy baholash uchun uni alohida, izolyatsiyalangan
nazariya sifatida emas, balki boshqa iqtisodiy-falsafiy yondashuvlar bilan giyosiy kontekstda
tahlil qilish zarur. Chunki iqtisodiy tafakkur tarixiy jihatdan bir xil emas, balki turli
paradigmalarning o‘zaro raqobati va evolyutsiyasi natijasida shakllangan murakkab tizimdir.
Har bir yondashuv inson mohiyatini, uning qaror qabul gilish mexanizmini, gadriyatlar tizimini
va iqtisodiy jarayonlarning tabiatini turlicha talqgin qiladi. Shu sababli iqtisodiy
ratsionalizmning mohiyatini anglash uni klassik siyosiy iqtisod, neoklassik model, xulg-atvor
igtisodiyoti, institutsional nazariya hamda ekologik iqtisodiyot bilan giyoslash orqali yanada
chuqurlashadi. Mazkur qiyosiy tahlilning metodologik ahamiyati shundaki, u iqtisodiy
ratsionalizmning ichki mantiqini ochib berish bilan birga, uning qanday nazariy cheklovlarga
ega ekanligini ham ko‘rsatadi. Xususan, turli yondashuvlarda inson modeli, qaror gabul qilish
tamoyillari, qadriyatlarning roli va iqtisodiy faoliyatning konteksti qanday talqin qilinishini
solishtirish orqali ratsionalizmning reduksionistik xususiyati yaqqol namoyon bo‘ladi. Shu
bilan birga, bu tahlil zamonaviy iqtisodiy tafakkurda yuz berayotgan transformatsion
jarayonlarni — ya’ni iqtisodiy modelning ijtimoiy, institutsional va ekologik omillar bilan
integratsiyalashuvini — aniqglash imkonini beradi. Quyidagi jadval aynan shu maqgsadda ishlab
chigilgan bo‘lib, u iqtisodiy ratsionalizmning boshga yondashuvlarga nisbatan o‘rni,
ustunliklari va zaif tomonlarini tizimli ravishda ochib beradi hamda keyingi tahlil uchun
konseptual asos vazifasini bajaradi.

1-jadval.
Iqtisodiy ratsionalizm va alternativ paradigmalarning qiyosiy tahlili
Mezoni Klassik Neoklassik Xulg-atvor Institutsional Ekologik
yondashuv ratsionalizm iqtisodiyoti yondashuv iqtisodiyot
Inson Axloqiy Homo economicus | Cheklangan Institutsional | Ekologik
modeli subyekt ratsionallik subyekt subyekt
Qaror Axloq + | Foyda Kognitiv Institut va | Barqarorlik
asoslari | manfaat maksimalizatsiyasi | cheklovlar norma
Qadriyat | Yuqori Past (subyektiv) O‘zgaruvchan [jtimoiy Fundamental
roli shakllangan
Kontekst | Ijtimoiy [zolyatsiyalangan | Psixologik [jtimoiy- Tabiiy
tarixiy
Cheklov | Kam Reduksionizm Model Murakkablik | O‘lchash
formalizatsiya fragmentatsiyasi giyinligi

Manba: Muallif tomonidan tuzilgan

Jadvalda keltirilgan qiyosiy tahlil iqtisodiy ratsionalizmning boshqa iqtisodiy-falsafiy
yondashuvlarga nisbatan metodologik va ontologik jihatdan ganday farqlanishini aniq
ko‘rsatadi. Avvalo, inson modeli nuqtai nazaridan qaralganda, klassik yondashuvda inson
axlogiy va ijtimoiy mavjudot sifatida talgin qilinadi, neoklassik ratsionalizm esa uni keskin
soddalashtirib, foyda maksimalizatsiyasiga yo'naltirilgan abstrakt subyekt homo
economicus darajasiga tushiradi. Xulg-atvor iqtisodiyoti ushbu modelni qisman kengaytirib,
inson qarorlarining kognitiv cheklovlar va psixologik omillar bilan belgilanishini ko‘rsatadi,
institutsional yondashuv esa iqtisodiy xatti-harakatlarni ijtimoiy normalar va institutlar bilan
bog‘laydi. Ekologik igtisodiyot esa bu tasavvurni yanada kengaytirib, insonni nafaqat ijtimoiy,
balki tabiiy tizimning bir qismi sifatida ko‘radi. Shu tariqa, iqtisodiy ratsionalizmning asosiy
zaifligi — inson mohiyatini reduksionistik tarzda talqin qilishi — boshqa yondashuvlar bilan
giyoslash jarayonida yaqqol namoyon bo‘ladi.

Shuningdek, jadvalda qaror qabul qilish mexanizmi va qadriyatlar rolining qiyosiy tahlili
igtisodiy ratsionalizmning aksiologik cheklovlarini ochib beradi. Neoklassik modelda qarorlar
matematik optimallashtirishga asoslangan bo‘lib, gadriyatlar subyektiv preferensiyalarga
tenglashtiriladi, bu esa axloqiy mezonlarning iqtisodiy manfaatlarga bo‘ysundirilishiga olib
keladi. Aksincha, institutsional va ekologik yondashuvlarda gadriyatlar iqtisodiy tizimning

ajralmas qismi sifatida qaraladi va qarorlar ijtimoiy hamda ekologik kontekst bilan uzviy
bog‘liq holda shakllanadi. Xulg-atvor iqtisodiyoti esa ratsional gqaror qabul qilish jarayonining
o‘zi ham ideal emasligini ko‘rsatib, iqtisodiy ratsionalizmning epistemologik chegaralarini
ochib beradi. Umuman olganda, ushbu qiyosiy tahlil shuni ko‘rsatadiki, iqtisodiy ratsionalizm
iqtisodiy jarayonlarni tushuntirishda muhim nazariy vosita bo‘lishiga qaramay, uning
izolyatsiyalangan va formal xarakteri real ijtimoiy-iqtisodiy jarayonlarning murakkabligini
to‘liq aks ettira olmaydi. Natijada zamonaviy iqtisodiy tafakkur ratsionalizmni inkor etish emas,
balki integratsiyalash yo‘nalishida
rivojlanmoqda.

uni kengaytirish va boshqa yondashuvlar bilan

160



SCIENCEPROBLEMS.UZ-ljtimoiy-gumanitar fanlarning dolzarb muammolari

Ne4 (6) - 2026

2-jadval.
Iqtisodiy ratsionalizmning nazariy cheklovlari
Cheklov turi Tavsifi Asosiy Ijtimoiy oqibat Falsafiy talqin
muammo
Ontologik Insonni Mohiyat Shaxsning Inson — vositaga
soddalashtiris | reduksiyasi instrumentalizatsiyas | aylanishi
h i
Aksiologik Qadriyatlarni | Axloqiy Adolatsizlik Qadriyatlar
inkor neytrallik kuchayishi yo‘qolishi
Epistemologi | Model Real hayotdan | Noto‘g'ri siyosat Bilimning
k abstraksiyasi | uzilish chegaralanganligi
[jtimoiy Individualizm | Jamiyatni Tengsizlik oshishi Kollektivlik
ustuvorligi inkor inkori
Ekologik Resurs Tabiatni Ekologik inqiroz Antropotsentriz
cheksizligi ekspluatatsiy m
farazi a

Manba: Muallif tomonidan tuzilgan

2-jadvalda keltirilgan tizimli tahlil iqtisodiy ratsionalizmning nazariy chegaralarini ko‘p
qatlamli falsafiy prizma orqali ochib beradi. Avvalo, ontologik va aksiologik cheklovlar
ratsionalizmning eng chuqur va fundamental muammolarini ifodalaydi. Ontologik jihatdan
ratsionalizm insonni murakkab ijtimoiy va ma’naviy mavjudot sifatida emas, balki foyda
maksimalizatsiyasiga yo‘naltirilgan soddalashtirilgan modelga keltirib qo‘yadi. Bu esa inson
mohiyatining reduksiyasiga olib kelib, uni vositaviy (instrumental) elementga aylantiradi.
Aksiologik darajada esa gadriyatlarning subyektiv preferensiyalarga tenglashtirilishi axloqiy
mezonlarning iqtisodiy manfaatlarga bo‘ysundirilishiga sabab bo‘ladi. Natijada iqtisodiy
qarorlar etik neytrallik niqobi ostida amalga oshiriladi, bu esa ijtimoiy adolatsizlik va
nomutanosibliklarning chuqurlashishiga olib keladi. Shu jihatdan, jadvalning ushbu ikki
komponenti iqtisodiy ratsionalizmning falsafiy asoslari qanchalik tor va cheklangan ekanligini
yaqqol namoyon etadi.

Bundan tashqari, epistemologik, ijtimoiy va ekologik igtisodiy
ratsionalizmning amaliy va tizimli zaif tomonlarini ochib beradi. Epistemologik nuqtai
nazardan, modelning yuqori darajadagi abstraksiyasi uni real ijtimoiy jarayonlardan
uzoqlashtiradi va natijada iqtisodiy siyosatlarda noto‘g‘ri qarorlar qabul qilinishiga olib kelishi
mumkin. Ijtimoiy cheklov metodologik individualizmning ustuvorligi bilan bog‘liq bo‘lib, unda
jamiyat murakkab tizim sifatida emas, balki individual gqarorlar yig‘indisi sifatida talqin gilinadi.
Bu esa tengsizlikning kuchayishiga va ijtimoiy munosabatlarning soddalashtirilishiga sabab
bo‘ladi. Nihoyat, ekologik cheklov iqtisodiy ratsionalizmning eng keskin muammolaridan biri
bo‘lib, unda tabiat cheksiz resurs sifatida qaraladi va bu ekologik inqirozga olib keladi. Umuman
olganda, ushbu jadval iqtisodiy ratsionalizmni nafaqat nazariy model sifatida, balki ijtimoiy va
ekologik ogibatlarga ega bo‘lgan kompleks tizim sifatida ko‘rsatadi hamda uni qayta ko‘rib
chiqish zaruratini ilmiy asoslaydi.

cheklovlar

3-jadval.
Iqtisodiy ratsionalizmni kengaytirishning integrativ modeli
Ratsionalizm Kengaytirilgan ..
Element (klassik) S odel Natija
Inson Foyda maksimalizatori Ko‘p o‘lchovli subyekt | Qaror sifati oshadi
Qaror Matematik Kontekstual tanlov Realistik model
optimallashtirish
Qadriyat | Subyektiv preferensiya Etik va ijtimoiy tizim | Adolat kuchayadi
Bozor Avtonom tizim Institutsional tizim Barqarorlik
Tabiat Resurs Cheklangan tizim Ekologik muvozanat
Magsad | Samaradorlik Barqaror rivojlanish | Uzoq muddatli
farovonlik

Manba: Muallif tomonidan tuzilgan

3-jadval iqtisodiy ratsionalizmni kengaytirish zaruratini konseptual jihatdan asoslab
beruvchi integrativ modelni ifodalaydi. Ushbu model ratsionalizmni inkor etish emas, balki uni
chuqurlashtirish va ko‘p o‘lchovli tizimga aylantirish zarurligini ko‘rsatadi. Jadvalning birinchi
qatori — inson modeli — bu transformatsiyaning markaziy nuqtasidir. Klassik ratsionalizmda
inson faqat foyda maksimalizatori sifatida talqin qilinsa, kengaytirilgan modelda u ko‘p qirrali
subyekt sifatida qaraladi, ya'ni uning qarorlariga iqtisodiy manfaat bilan bir qatorda axloqiy,
ijtimoiy va madaniy omillar ham ta’sir ko‘rsatadi. Shu bilan birga, qaror qabul qilish mexanizmi
matematik optimallashtirishdan kontekstual tanlovga o‘tadi, bu esa real iqtisodiy xulg-atvorni
yanada aniqroq aks ettirish imkonini beradi. Qadriyatlar masalasida esa subyektiv preferensiya
tushunchasi o‘rnini etik va ijtimoiy tizim egallaydi, natijada iqtisodiy qarorlar faqat
samaradorlik emas, balki adolat mezonlari asosida ham baholanadi.

Jadvalning keyingi elementlari iqtisodiy tizimning makro darajadagi transformatsiyasini
ko‘rsatadi. Bozorning avtonom tizim sifatidagi talqini institutsional yondashuv bilan
almashtiriladi, bunda iqtisodiy jarayonlar ijtimoiy institutlar, normalar va qoidalar bilan uzviy
bog‘liq holda garaladi. Tabiatga nisbatan yondashuv ham tubdan o‘zgaradi: resurs sifatidagi tor
talgin o‘rnini cheklangan va nozik muvozanatga ega tizim tushunchasi egallaydi, bu esa
ekologik barqarorlikni ta’'minlashga xizmat qiladi. Nihoyat, iqtisodiy faoliyatning asosiy
magqsadi samaradorlikdan barqgaror rivojlanishga o‘tadi, bu esa uzoq muddatli farovonlikni
ta’'minlash imkonini beradi. Umuman olganda, ushbu integrativ model iqtisodiy
ratsionalizmning chegaralarini bartaraf etishning konseptual asosini yaratadi va iqtisodiy
tafakkurni inson, jamiyat va tabiat o‘rtasidagi muvozanatni ta’minlovchi yangi paradigma sari
yo‘naltiradi.

4-jadval.
Iqtisodiy ratsionalizmning sabab-oqibat mexanizmi
Bosq Nazariy Ichki mexanizm Oraliq natija Yakuniy oqibat Falsafiy
ich element muammo
1 Homo Individni foyda | Inson Shaxsning Ontologik
economicus maksimalizator soddalashtiriladi instrumentalizatsi | reduksiya
sifatida gabul qilish yasi
2 Preferensiya Qadriyatlarni Axloqiy mezon | Qarorlar etik | Aksiologik
modeli subyektivlashtirish yo‘goladi neytral bo‘ladi bo‘shliq
3 Ratsional Matematik Qarorlar Real xulqdan | Epistemologik
tanlov optimallashtirish formalizatsiya uzilish cheklov
qgilinadi
4 Bozor mexa- | Avtonom tizim sifatida | Ijtimoiy kontekst | Tengsizlik oshadi | Ijtimoiy
nizmi ishlash chiqariladi determinatsiya
inkori
5 O‘sish modeli Cheksiz resurs farazi Ekologik Ekologik inqiroz Antropotsentriz
cheklovlar  inkor m
qgilinadi
6 Global natija Tizimning umumiy | Nomutanosib Kompleks ingiroz | Sivilizatsion
ishlashi rivojlanish ziddiyat

Manba: muallif ishlanmasi

4-jadvalda iqtisodiy ratsionalizmning sabab-oqibat mexanizmi bosqichma-bosqich
tizimli ravishda ochib berilgan bo‘lib, u ushbu paradigmaning ichki mantiqiy evolyutsiyasini va
uning real ijtimoiy oqibatlarga qanday olib kelishini aniq ko‘rsatadi. Jadvalning dastlabki
bosqichlari — homo economicus va preferensiya modeli — iqtisodiy ratsionalizmning
ontologik va aksiologik asoslarini ifodalaydi. inson mohiyati
soddalashtirilib, u fagat foyda maksimalizatsiyasiga yo‘naltirilgan mavjudot sifatida talgin
qilinadi. Natijada qadriyatlar subyektiv preferensiyalarga tenglashtiriladi va axloqiy mezonlar
Bu esa qaror qabul qilish jarayonining etik
neytrallashuviga olib keladi. Keyingi bosqich — ratsional tanlov modeli — ushbu jarayonni

Aynan shu darajada

igtisodiy manfaatlarga bo‘ysundiriladi.

formalizatsiya qilib, matematik optimallashtirish orqali qarorlar qabul qilishni asoslaydi, biroq
bu real inson xulg-atvoridan uzilish muammosini yuzaga keltiradi. Shu tariqa, jadvalning
dastlabki uch bosqichi iqtisodiy ratsionalizmning nazariy asoslari qanday qilib inson va
gadriyatlarning reduksiyasiga olib kelishini izchil ravishda ko‘rsatadi.

Jadvalning keyingi bosqichlari esa iqtisodiy ratsionalizmning tizimli va global darajadagi
oqibatlarini ochib beradi. Bozor mexanizmining avtonom tizim sifatida talqin qilinishi ijtimoiy
kontekstni inkor etishga olib keladi, bu esa ijtimoiy tengsizlikning kuchayishiga sabab bo‘ladi.
O‘sish modelida esa resurslarning cheksizligi farazi ekologik cheklovlarning inkor etilishiga
olib kelib, ekologik inqgirozni yuzaga Kkeltiradi. Nihoyat, ushbu jarayonlarning kumulyativ
natijasi sifatida global darajada nomutanosib rivojlanish va kompleks inqiroz shakllanadi. Bu
esa iqtisodiy ratsionalizmni fagat nazariy model emas, balki muayyan ijtimoiy va ekologik
ogibatlarni ishlab chigaruvchi mexanizm sifatida talgin qilish imkonini beradi. Umuman
olganda, ushbu jadval iqtisodiy ratsionalizmning ichki zanjirli tuzilmasini ochib berib, uning
ontologik, aksiologik va ijtimoiy darajalardagi cheklovlarini bir butun tizim sifatida
tushunishga imkon yaratadi hamda uni qayta ko‘rib chiqish zaruratini ilmiy asoslaydi.

Xulosa va takliflar. Mazkur tadqiqot natijalari iqtisodiy ratsionalizmni zamonaviy
igtisodiy tafakkurning markaziy paradigmasi sifatida qayta ko‘rib chiqish zarurligini ko‘rsatdi.
Tahlillar shuni tasdiglaydiki, ratsionalizm iqtisodiy jarayonlarni tushuntirishda muhim nazariy

vosita bo‘lib golayotgan bo‘lsa-da, uning ontologik, aksiologik va ijtimoiy cheklovlari mavjud
bo'lib, ular real iqtisodiy va ijtimoiy jarayonlarning murakkabligini to‘liq aks ettira olmaydi. Shu
sababli iqtisodiy ratsionalizmni kengaytirish, uni ijtimoiy, ekologik va axloqiy omillar bilan
integratsiyalash zamonaviy ilmiy va amaliy zarurat sifatida namoyon bo‘lmoqda.

Birinchidan, tadqiqot natijalari shuni ko‘rsatadiki, iqtisodiy ratsionalizmning asosiy
muammosi inson mohiyatining reduksionistik talqin qilinishida namoyon bo‘ladi. Homo
economicus modeli insonni faqat foyda maksimalizatori sifatida ko‘rsatib, uning ijtimoiy va
axloqiy tabiatini inkor etadi. Shu bois ilmiy taklif sifatida iqtisodiy modellarni ishlab chigishda
insonni ko‘p o‘lchovli subyekt sifatida talgin giluvchi yondashuvlarni joriy etish zarur. Amaliy
jihatdan esa iqtisodiy siyosatda inson kapitali, ijtimoiy ishonch va madaniy qadriyatlarni
hisobga oluvchi indikatorlar tizimini ishlab chiqish tavsiya etiladi.

Ikkinchidan, iqtisodiy ratsionalizmning aksiologik cheklovi — qadriyatlarning
subyektiv preferensiyalarga tenglashtirilishi — iqtisodiy qarorlarning axloqiy neytrallashuviga
olib keladi. Bu esa ijtimoiy adolatsizlik va nomutanosiblikni kuchaytiradi. Shu nuqtai nazardan,
ilmiy taklif sifatida iqtisodiy tahlilga etik mezonlarni integratsiyalash zarur. Amaliy tavsiya
sifatida davlat siyosatida qaror qabul qilish jarayonlariga ijtimoiy adolat, tenglik va inklyuzivlik
kabi ko‘rsatkichlarni tizimli ravishda kiritish lozim.

Uchinchidan, tadqiqot iqtisodiy ratsionalizmning epistemologik va ijtimoiy
cheklovlarini ham aniqladi. Matematik abstraksiyaga asoslangan model real iqtisodiy
jarayonlardan uzilib qoladi va ijtimoiy institutlar rolini yetarlicha hisobga olmaydi. Shu bois
ilmiy jihatdan iqtisodiy tahlilda institutsional va xulg-atvor yondashuvlarini keng qo‘llash
zarur. Amaliy jihatdan esa iqtisodiy siyosatni ishlab chigishda mahalliy ijtimoiy institutlar,
norasmiy normalar va tarixiy omillarni hisobga olish muhim hisoblanadi.

To‘rtinchidan, iqtisodiy ratsionalizmning ekologik cheklovlari zamonaviy davrda eng
dolzarb muammolardan biri sifatida namoyon bo‘lmoqda. Resurslarning cheksizligi haqidagi
faraz ekologik inqirozning chuqurlashishiga olib keladi. Shu sababli ilmiy taklif sifatida
iqtisodiy nazariyaga ekologik cheklovlar va barqarorlik mezonlarini integratsiyalash zarur.
Amaliy tavsiya sifatida esa yashil iqtisodiyot tamoyillarini joriy etish, resurslardan oqilona
foydalanish va ekologik xavfsizlikni ta’'minlashga qaratilgan siyosatlarni kuchaytirish lozim.

Beshinchidan, umumiy xulosa sifatida ta’kidlash joizki, iqtisodiy ratsionalizmni inkor
etish emas, balki uni kengaytirish va integrativ paradigma asosida qayta talqin qilish zamonaviy
igtisodiy tafakkurning asosiy yo‘nalishiga aylanishi kerak. [Imiy jihatdan bu igtisodiyot, falsafa
va ijtimoiy nazariya o‘rtasidagi integratsiyani kuchaytirishni talab etadi. Amaliy darajada esa
igtisodiy siyosatda samaradorlik bilan bir gatorda adolat, bargarorlik va inson manfaatlarini
uyg‘unlashtiruvchi kompleks yondashuvni joriy etish zarur. Mazkur yondashuv uzoq muddatli
barqaror rivojlanish va ijtimoiy farovonlikni ta’'minlashning muhim omili bo‘lib xizmat qiladi.

